
INSEE·REN INKESTA. Datu hotzak zuhurtziaz eta perspektiban irakurtzeko aholkua eman du 

Euskalgintzaren ustez. INSEEk egin 
inkestaren emaitzak ez dira baikorrak 
Familia transmisioaren beherakada euskalgintzako elkarteen lanari esker gelditu dela dio 

Aitor Renteria I BAIONA 

INSEE inkesta etxeak 1999ko 
erroldatik ateratako emaitzek 
zuhurtzia eragin dute euskal
gintzako kideen artean. Familia 
transmisioari buruzko zenbait 
datuk -bi gurasoak euskaldu
nak direnean, adibidez- espe
rantza sor badezakete ere, sa
koneko irakurketa distantzia 
hartuz egin dute euskalgintzako 
hainbat kidek. 

«Hizkuntzari buruzko zenba
kiak, hizkuntzaren gorabehe
rak, oso epe luzeko fenomeno
ak dira», adierazi dio EGUNKA
RIAri Jakes Bortairu Iparraldeko 
AEK-ko arduradunak. Ondoko 
hilabeteetan Hizkuntza Kon
tseiluak berak egindako inkes
taren emaitzak plazaratuko 
dira. «Orduan, datu horiek gu
ziak kontuan hartuz, bidezkoa 
izanen da benetako balorazioa 
egitea», zehaztu du. 

Transmisioaren apaltzea gel
ditzea ontzat hartu du euskal
gintzak. «Kontrako egoera ba
tean, lege ezagutzarik gabe, gu
tietsia, erasoa izanik ere, 
hizkuntza komunitate batek 
euskara atxiki du», erran du 
Bortairuk. Atxikimendu hori 
hainbat euskaltzaleri eta herri 
mugimenduari esker erdietsi 
dela azpimarratu du. 

Irauteko baldintzak lortzeko, 

EGUZKI URTEAGA 

JAKES BORTAIRU 
(Iparraldeko AEK-ko arduraduna) 

«Lege ezagutzarik gabe 
eta erasoa izanik ere, 
hizkuntza komunitate 
batek euskara atxiki du» 

euskara hizkuntza ofiziala iza
tea eta horren aldeko hizkuntza 
politika boluntarista abian ezar
tzea eskatu du. 

Emilio Lopez Adan Euskal 
Herrian Euskaraz (EHE) mugi
menduko kidearen ustez, emai
tzek ez dute erakusten euskara
ren beherakada gelditu denik, 
baizik eta orain euskaldunek 
gero eta kontzientzia handia
goa daukatela, bereziki haurrei 
erakusteko. «Ematen den me
zua positiboa dela ikustean, iru
ditzen zaigu askotan hor ditu
gun erdi-erakunde horiek ez di-

EMILIO LOPEZ ADAN 
(Euskal Herrian Euskaraz) 

«Askotan iruditzen zaigu 
ditugun 'erdi-erakunde' 
horiek ez direla eginak 
egia errateko» 

rela eginak egia errateko, giroa 
baketzeko eta euskaldunen 
bihotza gozatzeko baizik», 
erran du EHEko kideak. 

«Estatuak militanteek hunki
tzen ez ditugun tokietan lan 
egin beharko luke, jendarte 
osoan euskararen ezagutza eta 
erabilpena bermatzeko», gaine
ratu du Lopez Adanek. Zerbitzu 
publikoetan eta beste hainbat 
alorretan ez dutela gauza han
dirik egin adierazi du: «Betiko 
miserian gara; kontzientzia az
karragoa daukagu, baina gero 
eta gutiago gara. Beraz, ez digu-

HIZKUNTZA KONTSEILUKO IDAZKARI NAGUSIA 

«Odoljarioa gelditzeak ez du esan nahi 
eria sendatua dagoenik» 

A.R.I BAIONA 

INSEEkhizkuntza gutituei bu
ruzko 1999ko erroldaren 
emaitzak plazatu ditu. 
• Zein da Hizkuntza Kon
tseiluaren balorazioa? 
Erroldan 6.000 pertsonatik 
gora galdekatu zituzten Ipar 
Euskal Herri osoan. Zehazta
sun handiagoa lortzeko, lu
rralde honetan lagin berezi 
bat osatu zen. Datuak espero 
genuen baino hobeak dira , 
1996ko inkesta soziolinguisti
koan agertzen zen joera ikusi
ta. Izan ere, badirudi azken 
hamarkadetako gainbehera 
eten dela. Hala eta guztiz ere, 
euskararen egoera larria da 
oraindik ere. Euskara eri da-

goen pertsona bati konpara
tuko nuke. Odoljarioa geldi
tzeak ez du esan nahi eria sen
datua dagoenik. 
• Taulen irakurketak senti· 
mendu kontrajarriak eragi • 
ten ditu. 
Jakiteari dagokionez, datuek 
diote 63.000 hiztun erregular 
daudela eta 13.500 aldizkako
ak. Biztanleen %35ekeuskara 
erabiltzen dute egunero edo 
batzuetan. Hala ere, zaila da 
jakitea zein diren elebidun 
osoak eta zein hartzaileak. Bi
lakaerak erakusten du trans
misio erregularra bitan zati
tzen dela 1920 eta 1955 arte
an sortutako belaunaldien ka
suan, %41 etik %20ra pasatuz. 
Gero egonkortzen da, pixka 

bat. Aldian aldiko transmisio
ak luzaz egonkorra izan oste
an, gorakada nabarmena izan 
du 1970 eta 1975 urteetan 
sortu zirenen artean, %5etik 
%11ra pasatuz. Emaitzak gu
rutzatuz, ikus daiteke trans
misioa modu leunean gorantz 
doala. 
• Zein dira ondorioak? 
Datuek erakusten dute euska
raren egoera egonkortzen ari 
dela, azken hogeita hamar 
urteetan elkarte munduak 
egindako aldarrikapenen eta 
lanaren ondorioz. Hala ere, 
transmisio naturala eta gizarte 
zibilaren lana ez dira aski eus
kararen berreskuratzea segur
tatzeko. Ondorioz, funtsezkoa 
da Hizkuntza Politika handi-

MIXEL ETXEBERRI 
(Seaskako lehendakaria) 

«Euskararen egoera 
bideratzeko ofizialkidetza 
eta normalizazioa 
behar dira» 

te etorkizun garbirik agintzen», 
zehaztu zuen. 

Inkestak hiztunen jakite mai
la ez duela zehazten eta gakoa 
hizkuntzaren erabilpena dela 
erran digu Mixel Etxeberri Se
askako lehendakariak. «Aben
duaren 17ko auziak biziki ontsa 
adierazten du botere publikoek 
euskara erabiltzearen inguruan 
duten jarrera», dio Etxeberrik. 
«Euskararen egoera funtsean 
bideratzeko, normalizazioa eta 
ofizialkidetza behar dira», gai
neratu du Seaskako lehendaka
riak. 

nahi bat abian j artzea euskara
ren garapena ziurtatzeko. 
Alde horretatik, hurrengo 
urtean hasiko den Euskara 
2015 Plana aukera izango da 
eragile guztien artean hitzar
tutako hizkun tza politika 
egoki bat zehazteko, bere 
diagnostiko, helburu eta ekin
tzekin. 

EUSKARA 

Juan Zelaia 
Letamendiri 
eman diote Anton 
Abbadia saria 

Garbiiie Olaizola I DONOSTIA 

Juan Zelaia Letamendi 
enpresaburu eta euskal
tzaleari eman dio Gipuz
koako Foru Aldundiak 
2002ko Anton Abbadia 
saria, euskara eta kultura 
sustatzeko egindako lana
gatik. Euskararen alde lan 
egin duten erakunde eta 
pertsonei ematen diete 
sari hori, 1996az geroztik. 

Lehenengo urtean, 
Arantzazuko Amaren 
Egutegiari eman zioten, 
eta bigarren urtean Arra
sate Euskaldun Dezagun 
(AED) elkarteari. Duela bi 
urte, berriz, Antton Ola
riaga marrazkilariak jaso 
zuen, eta iaz Dionisio 
Amondarain apaizak. 

Aurtengo epaimahaia 
hauek osatu dute: Aran
txa Urretabizkaia, Andoni 
Sagarna, Baleren Bakai
koa, Sebastian Kerejeta, 
Dionisio Amondarain, 
Luis Bandres eta Lorea 
Leanizbarrutiak. 

Sari banaketa abendua
ren 19an izango da, Gi
puzkoako Foru Aldun
dian, arratseko 19:00etan. 
Irabazleak Xabier Laka
ren eskultura bat eta 
12.000 euro jasoko ditu. 

Enpresa eta euskal 
kulturaren uztartzaile 
Juan Zelaia Letamendi 
Oftatinjaio zen, 1920an. 
Ingeniaritzako doktore 
egin zen, eta 1947az ge
roztik, aita hil zitzaionean, 
familiaren enpresen ardu
ra hartu zuen. Oftatin eta 
Gasteizen bizi izan zen, 
baita Ameriketako zen
bait lekutan ere. 

Lehen lanak etxegin
tzan egin zituen. Cegasa, 
Tuboplast eta Hidronor 
enpresetako burua izan 
zen. Gerora, Cegasa Inter
nacional, Cega Multidis
tribucion, Lan, CTL Activ 
eta Garoa SarI enpresak 
sortu zituen. 

Zelaia Letamendik bere 
bizitzan «enpresa eta eus
kal kultura» lotu dituela 
adierazi zuen atzo Luis 
Bandres Kultura, Euskara, 
Gazteria eta Kirol diputa
tuak. Saria jaso zuela esan 
ziotenean «harrituta bai
na pozik» azaldu zela jaki
narazi zuen Bandresek. 
Lorea Leanizbarrutia Eus
kara zuzendariak «eredu
garritzat» jo zuen sarituak 
egindako lana. 


